MICHAEL MAIER

Arrain egosia,
hominido erara

ordan ibaiaren harana, duela
780.000 urte. Hominido talde
batek arrain egosia jan zuen
Hula lakuaren ertzean. Israelgo
Gesher Benot Ya’aqov aztarna-
tegian arkeologoek aurkitutako
arrain arrastoei esker iritsi dira
ondorio harrigarri horretara. Ba-
genekien hominidoak duela 2 mi-
lioi urte inguru hasi zirela arrain
gordina jaten, baina orain arte
adituek uste zuten gizakia duela
170.000 urte hasi zela elikagaiak
prozesatzen. Hortaz, nazioarteko
ikerlari talde batek Nature Ecology
and Evolution aldizkarian argitara-
tu berri duen lanak lehen gizakien
dietaren iraultza uste baino askoz
lehenago gertatu zela frogatzen du.
Lehenik eta behin, desagertu-
tako hainbat arrain espezieren
arrasto asko topatu dituzte aztar-
nategian, eta horrek adierazten du
kontsumoa ohikoa zela. Gainera,
hainbat geruzatan aurkitu dituz-
te arrastoak, luzaroan kontsumitu
izanaren seinale. Espezie horieta-
ko bat Cyprinus carpio edo zamo
arruntaren familiako arrain han-
di bat zen. Arrainaren hortzeko
esmaltea osatzen duten kristalak
handitu egiten dira beroaren era-
ginez. Kristal horiek aztertuz ikusi

dute karpa handi horiek egosteko
tenperatura egokian jarri zituztela,
eta ez zituela su espontaneo ba-
tek erre. Finean, komunitate haiek
arraina egosteko tradizioa zutela.

Elikagai gordinak deskonposa-
tu eta digeritzeko askoz energia
gehiago behar da. Hortaz, lehen
gizakiak janari prestatua jaten
hasi zirenean, denbora eta ener-
gia gehiago izan zuten sistema so-
zial eta jarrera berriak garatzeko.
Gainera arrainak omega 3 azidoak,
zinka ea iodoa dauzka, garunaren
garapena bultzatzen duten subs-
tantziak.

Ikerlariek uste dute ur geza zeu-
katen eremuak funtsezkoak izan
zirela Homo erectusa Afrikatik ha-
ratago hedatzeko. Ur geza edateko
erabiltzen zuten, jakina, baina, ani-
maliak ere edatera hurbiltzen zi-
renez, ehizarako gune ezin hobeak
ziren. Eta arrainak ere hominidoen
migrazio bideak baldintzatu zituen
neurri batean: sakonera txikiko
uretan arrainak harrapatzea erra-
za zen eta sari nutrizional handia
ematen zuten.

Eta, hala, arrain errezeta soil
horrek giza garunaren eboluzioa,
ingurumenarekiko harremana eta
migrazioa taxutzen lagundu zuen. ®

Maria bainuaren jatorria

K.o. Il. mende inguruan, Maria izeneko
alkimista judutar bat bizi izan zen Ale-
xandrian. Lehen emakume alkimista-
tzat jotzen da eta, haren idatzirik iritsi
ez bazaigu ere, beste egile klasiko ba-
tzuek eman zuten bere lanaren berri.
Substantzia kimikoen destilaziorako
eta sublimaziorako gailu konplexuak
asmatu zituen, baita egosketa teknika
berezi bat ere: hareaz eta errautsez be-

tetako ontzi batek urez betetako beste
bat berotzen zuen eta gainean hiruga-
rren ontzi bat jartzen zen. Denboraz,
oinarriko errautsak kenduko zituzten.

XIV. mendean Arnau de Vilanova me-
diku eta teologo valentziarrak balneum
Maria edo Maria bainua deitu zion tek-
nikari, sortzailearen omenez, eta orduz
geroztik hala esaten zaio jakiak presta-
tzeko modu horri. ®

